
Y.B. Puan Siti Zailah Binti Mohd Yusoff minta PERDANA MENTERI 

menyatakan tentang pemalsuan sijil halal yang semakin berleluasa dalam 

negara. Apakah hasil pemantauan pihak JAKIM dan apakah tindakan yang 

telah diambil setakat ini. 

JAWAPAN: (Y.B. MEJAR JENERAL DATO' SERI JAMIL KHIR BIN HAJI 
BAHAROM (B), MENTERI Dl JABATAN PERDANA 
MENTERI) 

Tuan Yang di-Pertua, 

Untuk makluman Ahli Yang Berhormat, pemantauan yang dilakukan oleh 

Jabatan Kemajuan Islam Malaysia (JAKIM) adalah secara berkala ke 

atas pemegang Sijil Pengesahan Halal Malaysia sahaja dan dilakukan 

sekurang-kurangnya dua kali dalam tempoh sah laku sijil halal tersebut 

atau sekurang-kurangnya sekali setahun. 

Disamping itu, JAKIM juga turut melakukan penguatkuasaan bersama 

agensi-agensi lain yang berkaitan sekiranya terdapat aduan yang 

memerlukan tindakan bersepadu diambil. Agensi yang terlibat dalam 

pengutkuasaan bersepadu ini ialah Sahagian Penguatkuasa Kementerian 

Perdagangangan Dalam Negeri, Kepunggunaan dan Koperasi (KPDNKK), 

pihak berkuasa tempatan (PST), Kementerian Kesihatan dan Jabatan 

Perkhidmatan Veterinar dan lain-lain. 

Sehingga kini, hasil pemeriksaan dan penguatkuasaan yang telah 

dijalankan oleh JAKIM, mendapati bahawa tiada pemalsuan Sijil 

Pengesahan Halal Malaysia. . Sebaliknyanya, kesalahan yang dikesan 

kerap berlaku adalah penyalahgunaan sijil dan logo halal. Antara 

kesalahan itu adalah seperti berikut : 

1. penggunaan sijil/ logo halal swasta; 

11 . sijil/ logo halalluar negara yang tidak diiktiraf oleh Jakim; 

iii. lgo halal yang dicipta sendiri/ menggunakan perkataan 'HALAL' 

dalam tulisan jawi ataupun rumi (generic); 

iv . penggunaan ungkapan peri hal halal seperti 'ditanggung halal', 

'makanan orang Islam', 'produk muslim' dan sebagainya; dan 

v. logo halal lama yang telah dibatalkan iaitu logo halal BAHEIS/ JAIN/ 

JAKIM. 

Dari segi tindakan, bagi kesalahan yang berkaitan dengan ungkapan dan 

takrif halal, tindakan undang-undang boleh diambil di bawah Akta Perihal 

Dagangan 2011 di bawah Perintah Perihal Dagangan {Takrif Halal) 2011. 

Manakala bagi kesalahan yang berkaitan dengan Perakuan dan 

Penandaan Halal, tindakan undang-undang boleh diambil di bawah Akta 

Perihal Dagangan 2011 di bawah Perintah Perihal Dagangan (Perakuan 

dan Penandaan Halal) 2011 

Sekian, terima kasih. 

